
Musikari txikienak helduenekin
ADINEKOAK ]Urteroko ohiturari jarraituz, Adinekoen
Astea ari dira ospatzen egun hauetan Iurreamendi
egoitzan. Hori dela eta, atzo herriko gaztetxoen bisita
jaso zuten egoiliarrek. Eduardo Mocoroa Udal Musi-
ka Eskolako ikasleak joan ziren arratsaldean egoitzara
eta emanalditxo bat eskaini zieten kafetegian. Gustu-
ra txalotu zituzten adinekoek, musikariak. Gaur izan-

go da Adinekoen Asteko azken jai eguna. Lehendabi-
zik, 10:30ean, Meza ospatuko dute. Ondoren, tonbo-
lan jolasteko aukera izango dute. Jarraian, loteriaren
zozketa izango da. Eguerdiko ordubatean, bazkari be-
rezia izango dute, zuzendaritza batzordeko kideekin
batera. Egunari amaiera emateko berriz, jokoak egin-
go dituzte kafetegian, eta sariak banatu. E. EZEIZA

Txirrindularitzaren
iragana mintzagai
izango da gaur
Kirolak ›› Aiz Orratz
elkarteak antolatuta, lau
euskal txirrindulari ohik
hitzaldia eskainiko dute
Kultur Etxean, 20:00etan.

ERREDAKZIOA

Aiz-Orratz elkartea bere 75. urteu-
rrena ari da ospatzen aurten. Hori
dela eta, hainbat ekitaldi antolatu
dituzte urte guztirako. Tartean,
gaurkoa. Txirrindularitzaren in-
guruko hitzaldia eskainiko dute
hainbat adituk. Ekitaldia, Kultur
Etxean izango da, 20:00etatik au-
rrera.

Euskal txirrindularitzaren ira-
gana, oraina eta etorkizuna jarri
diote izenburu hizketaldiari. Ber-
tan, lau txirrindulari ohik hartuko
dute parte. Txomin Perurenak,
Marino Lejarretak, Abraham Ola-
nok eta moderatzaile lanetan ariko
den Xabier Usabiagak, hain zuzen
ere.  

Izen handiko 
txirrindulariak, hizlari
Txomin Perurena Telletxea oiar-
tzuarra euskal txirrindulari ohia
da, 1963 eta 1979 artean profesio-
nala eta 158 garaipen lortu zituena,

pistako eta ziklo-krosseko garai-
penak kontutan hartu gabe.

Txirrindularitza profesionala
utzi ondoren, Teka, Orbea eta Eus-
kaltel-Euskadiko kirol zuzendaria
izan da. Abraham Olano anoeta-
rraren kasuan berriz, bere palma-
resak hitz egiten du beragatik.
1996ko Olinpoar Jokoetan, Atlan-
tan zilarrezko domina irabazi
zuen. Bestalde, Munduko Txapel-
keta eta Espainiakoan hainbat al-
diz izan da irabazle. Erlojupekoan
eta errepidean lortu ditu garaipen
handienetako batzuk. 

Marino Lejarreta bizkaitarra,
1979 eta 1992 artean profesionala
izan zen. Guztira, 52 garaipen lortu
zituen bere ibilbidean.

Azkenik, aurkezle lanak egingo
ditu Usabiagak. Asteasun jaio zen
1969an. 13 urterekin hasi zen txi-
rrindularitzan, nahiz eta etxean
hasieran horretarako baimenik ez
eman. Profesional mailara iritsi eta
hirugarren urtean bihotzeko lesio
batek txirrindularitza profesiona-
la uztea derrigortu zuen. Egun,
hainbat komunikabidetan kirol al-
bisteen berri ematen eta iritzie-
maile gisa dihardu. Era berean, afi-
zionatu eta profesional mailako
txirrindularitzaren datu basea
osatzen ari da.

Samadhana dantza eskolakoek Leidorren eskainiko dute emanaldia.HITZA

Orientera bidaiatzeko
aukera bihar, 
dantzen bitartez
Kultura ›› Samadhana
eskolakoek dantza
orientalaren emanaldi bat
aurkeztuko dute bihar
19:00etan, Leidorren.

ESTI EZEIZA

Samadhana eskolakoak, Donos-
tiatik etorriko dira bihar, Dantza
Orientalen ikuskizun bat aurkez-
teko. Emanaldia Leidor antzokian
izango da, 19:00etan. Bertan, dan-
tza orientalaren barruan dauden
estilo ezberdinak taularatuko di-
tuzte. Besteak beste, suarekin jo-
lastuz, bastoiekin eta beloekin. Gu-
txi gorabehera ordu eta laurden
iraungo duen emanaldia eskainiko
dute beraz. 

Samadhana eskola otsailean
sortu zen, eta dantza mota hone-
tan berezitua dagoen zentro baka-
rra da. Hau da eskainiko duten le-
hendabiziko emanaldia, eta hone-
kin, ibilbide berri bat abiarazi nahi
dute, dantza orientala, txoko ez-
berdinatara zabaltzearena. 

Maialen Urdanpilleta da zen-
troko zuzendaria eta irakaslea. 13

urte zituenean hartu zuen bere le-
hendabiziko eskola, eta ordutik
honekin jarraitzen du. Lau urtez
Madrilen ikasten egon ostean, toki
ezberdinetan klaseak ematen aritu
da azken urteetan. Orain, bere
asmo nagusietako bat bete duen
arte, hau da, dantza orientaleko es-
kola bat irekitzea. Bere esanetan,
«dantzak berak ez ezik, musikak
ere asko erakartzen du. Mugimen-
du indartsuak nahiz lasaiak uztar-
tzen dira dantza orientalean, eta
hori da gehien gustatzen den ezau-
garrietako bat».

Tolosa, Villabona eta Berastegi-
tik ere joaten da jendea, Urdanpi-
lletaren eskolak hartzera. Denera
40 ikasle ditu, eta hauetako batzuk
berriak badira ere, beste asko, au-
rretik ere bere ikasle izandakoak
dira. Maialen Urdanpilletak azal-
dutakoaren arabera, «urtebete in-
guru behar da gutxieneko oinarri
bat hartzeko». Hori dela eta, bihar-
ko emanaldian parte hartuko du-
tenek, dantza orientala egiten, bi
eta lau urte bitartean daramatzate.
Oro har, 30 urtetik gorako emaku-
meak dira dantza orientala ikastea
erabakitzen dutenak.

TAKE saskibaloi
taldearekin, Frantziara
AISIA ]TAKE saskibaloi taldekoek
irteera antolatu dute datorren as-
terako. Frantziara joango dira, Ce-
ret herrira. Hala, antolatzaileek
aditzera eman dutenez, joan behar
dutenek lo egiteko zakua edo
maindireak eraman beharko di-
tuzte.

Beti Gazteak-ekoen eskutik
eskulangintza erakusketa
KULTURA ]Amarozko Beti Gazteak
jubilatuen elkarteak II. Eskulangin-
tza erakusketa antolatu du. Ho-
nenbestez, bertan parte hartu nahi
dutenek elkartekoekin jarri behar-
ko dute harremanetan, edo ondo-
rengo telefono zenbakira deitu:
653 74 71 92 (Joxe). Erakusketa
uztailaren 5ean, goizez egongo da
ikusgai, Amarozko festa gunean.
Egindako lanak erakusteaz gain,
bertaratzen direnen aurrean ariko
dira lanean artistak. 

Gaur, Zine-forumean,
‘Dejame entrar’ filma
KULTURA ]Gaur iluntzean, Zine-fo-
rumean Dejame entrar filma izango
da ikusgai. Ohi bezala, bi emanaldi
eskainiko dituzte Leidor zineman.
Lehendabizikoa 19:15ean izango
da eta bigarrena, 21:45ean. John
Ajvide Lindqvist-en eleberrian oi-
narritua dago lan hau, eta Tomas
Alfredson-ek egin ditu zuzendari
lanak.

L Laburrak



«Ibilbide erakargarriaz gain,
jendearen harrera izugarria da»
Tolosa›› Ez omen zen txirrindulari oso ona
gaztetan, baina duela 19 urte ‘Quebrantahuesos’
egiten hasi zen eta gaur arte denak egin ditu.

E Elkarrizketa JOSE MIGUEL SORARRAIN › Txirrindularia

NEREA URBIZU

Egunean bi ordu behintzat egiten
ditu bizikleta gainean azkenaldian
Jose Miguel Sorarrainek (Tolosa,
1959). Etzi Quebrantahuesos egin
behar du, hemeretzigarren aldiz.
15 aldiz egin zituenean sari bat
eman zioten. 18 aldiz egin duten 15
lagun daude eta horien artean bost
gipuzkoarrak dira.
Hemeretzigarrenez, ‘Quebran-
tahuesos’ proba izango da etzi,
eta 18 aldiz egin duzu. Zergatik
hasi zinen?
Lehenengo aldian argi nuen: ibil-
bidearengatik. Portuek atentzioa
deitzen zidaten, oso ezagunak dira
bizikleta gustuko dugunontzat.
Frantziako Tourra ikustera joan
nintzen behin hara eta oso gogorra
zela ikusi nuen; oso ondo pasa
nuen eta txirrindulariak bultza-
tzen dituen horietakoa nintzen. 
Nola enteratu zinen probaz?
Bilbao-Bilbao bat egitera joan nin-
tzen 1991n eta han proba honetako
informazioari buruzko eskuorri
bat eman ziguten Edelweiss bizi-
kleta elkartekoek. Asko erakarri
ninduen eta egin nuen. 
Eta beste hamazazpiak nolatan?
Txundituta utzi ninduelako. Beti
esaten dut, Eguberriak noizbait
debekatu beharko balituzte, beno,
aurrera egingo nuke, baina Que-
brantahuesosez dagoela esaten ba-
didate... Ibilbidea eta jendeak nola
tratatzen gaituen ere, harrigarria
da: beti laguntzeko prest. Lehe-
nengo aldiz egin nuenean txundi-
tuta geratu nintzen horrekin: beti
zer moduz nindoan galdetzen,
zerbait falta ote nuen... Harrera
ikaragarri ona, ezin da hobetu. Eta
gaur egun ere berdin, tratua oso
ona da. 
Aurten ere Gipuzkoatik jende pila
dihoa: 1.349...

Asko goaz, bai. Oso harro nago ho-
rregatik; Gipuzkoako jendeari txi-
rrindularitza ona eta txirrindulari-
tza oro har gustatzen zaio eta gai-
nera, Jaka inguru hori asko
ezagutzen dute gehienek (eskia-
tzera joateko, mendira joateko),... 
Pasarteak izango dituzu ere.
Bai, asko. Duela bi edizio, Biescas
pasa ondoren helmugaratzen ari
nintzela, Andaluziakoa zirudien
hizkerarengatik. Zera galdetu zi-
dan: «Zergatik euskaldunek dau-
kazue -tarra hitza askotan?». Nik
bukaera bat zela esan nion, nongoa
zaren adierazten duena. Neure ka-
suan tolosarra jartzen zuen. Eran-
tzun ondoren berak esan zidan
bere txirrindulari elkarteari or-
duan izena aldatuko ziola: Jaenta-
rrajarriko ziola! 
Zer da gogorrena?
Dena da, baina denek Marie Blan-
que esango lukete: 100 kilometro
eginda iristen zara eta ez baduzu
ondo kontrolatzen parte lauetan...
Ondo iristeko indarra dosifikatu
behar duzu eta jakin behar da zer-
tara zoazen. Denbora ona egitera
joanez gero, oso-oso ondo prestatu
beharra da. 
Zein helbururekin joaten zara zu?
Bukatzera. Aurreneko 3 urteetan
denbora ona egitera atera nintzen
eta hirugarren urtean ez nuen
urrezko denbora lortu hiru minu-
tugatik: «Hainbeste prestatu on-
doren...». Eta orduz geroztik era-
baki nuen ez nintzela denbora ho-
betzen ahaleginduko, baizik eta
bukatzera atera. 
Beraz, bukatzera?
Bai, eta ondo bukatu. Batzuetan
ikusi izan dut txirrindulari batzuk
sueroa hartzen edo ospitaletara
eramaten.
Guztiz prestatuta ez doan jendea
badoa?

Bai, oraindik bai. Asko arriskatzen
dute aldapa beheretan, eta uste du
azkarrago joateagatik denbora
asko irabaziko duela, baina erreali-
tatean segundo batzuk dira. Lehe-
nengo urtean egiten denean oso
zaila da kontrolatzen baina hu-
rrengoetan errazagoa da. 
Etzikoa bereziki prestatzen
duzu?
Bai. Hiru hilabete lehenago hasten
naiz: bi edo hiru martxa gehiago
egiten ditut neure forma ikusteko
(Bilbao-Bilbao, Gipuzkoako itzu-
lia, Ormaetxea...). Eta gero entre-
namenduak bizikleta gainean beti
eta errepidean. Mendira pixka bat
joaten naiz ere... Egunean bi ordu-
edo egiten saiatzen naiz. Astebu-
ruetan gehiago. 
Noiz bukatu duzu azkarren?
Zazpi ordu eta 55 minutu, hiruga-
rren edizioan. Bestela 8 ordu eta 8
ordu eta erdian egiten dut proba.  

Obsesionatzen den jendea dago?
Bai, eta ezagutzen ditut batzuk.
Mikel Azparren irabazleetako bat
izan da eta berak esaten duen be-
zala gaixo dago bizikletarengatik!
Aurten faborito ikusten dut... 
Zer gomendatuko zenieke lehen
aldiz egingo dutenei?

Kontu handiarekin ibiltzeko bide-
an. Seinalatzen aritzen diren per-
tsona horiei kasu egiteko zerbaite-
gatik daudelako. Oso ondo adie-
razten dute gainera. Eta noski,
aldapa beheratan ere kontuz ibil-
tzeko. 8.500 lagun ateratzen dira
eta hori jende asko da. 
Sortzen den giroa nolakoa da?
Ilea laztu egiten zait gogoratzen
bakarrik... Hiru portuak animoe-
kin igotzen. Oso giro ona egoten
da, ikusleen beroa eta babesa asko
eskertzen da... Aurten bereziki po-
zik nago lehenengo aldiz joan be-
har den pertsona bat ezagutu du-
dalako, espreski ikustera. Ez du
ezagutzen duen inork proba egin
behar, ez du inor animatu behar
bereziki. Ikusle soil gisa doa: ho-
rrek ilusioa egiten dit. Jende asko
biltzen da bertan. 
Doping-a ez dute kontrolatzen
baina baten batek positibo eman-
go luke? 
Bai. Hotelean jende ezaguna dau-
kat eta behin duela bi-hiru urte han
nengoela hoteleko ezagun bat
agurtzera joan nintzen (garbitzaile
bat zen) eta logela hartako basuran
botika baten kaxa ikusi nuen. Ba-
nekien nork egiten zuen lo gela
hartan. Harritu egin nintzen boti-
karekin eta medikua den lagun
bati galdetu egin nion. Medikuak
esan zidan arriskutsua zela proba
egin behar bazuen: behartuta har-
tuz gero, arriskutsua zela eta be-
hartuta ez bazuen hartzen, indarra
emango ziola. Beraz, bai kasu bate-
an edo bai bestean, gaizki. Que-
brantahuesosen ez da kontrolik
egiten baina existitu, seguru baten
batek hartuko duela. Proba bukatu
zuen parte hartu zuen horrek eta
ondo bukatu zuen. Hau oso serioa
da. 

N. URBIZU

Sorarrain, Roberto Iglesias eta Indurain, X. edizioan.HITZA

Irudietan, Hernialdeko Ostatuan ikusi daitezkeen hiru argazki.HITZA

Errefuxiatuen kanpamendura bisita
Hernialde›› Ander Gillenea argazkilariaren
‘Sahararrak, herri bat erbestean’ erakusketa
ikusgai dago Ostatuan uztailaren 13ra arte.

IMANOL GARCIA

Hernialdeko Ostatuan argazki
erakusketa ikusi daiteke egunotan.
Ander Gillenearen Sahararrak, he-
rri bat erbestean uztailaren 13ra
arte egongo da Ostatuko horme-
tan. Aurretik bere argazkiak ere
ikusi ahal izan dira leku berean.
Orduan Prestigearen hondamen-
di zen erakusten zena.

Gillenea hamar egunez izan zen,
orain urte batzuk, Algeriako Tin-
duf errefuxiatuen kanpamen-
duan. «Sahararrak nola bizi ziren
ezagutu nahi nuen eta hori jaso ka-
mararekin», dio. Argazkietan egu-
nerokotasuna erakusten du, jen-
deari «errefuxiatu bezala bizi dire-
la gogorarazteko». 

Argazkiak ateratzea ez zen erra-
za izan. «Lehenengo egunetan
ezin izan nuen argazkirik atera, si-
rokoa zebilelako. Hondarra kama-

ran sartzeko arriskua zegoen. Bes-
te gunetan ere kontu handiz ibili
behar izan nuen», azaltzen du ar-
gazkilariak.

Sahara bezalako leku batean da-
goen argia oso berezia dela azal-
tzen du Gilleneak: «Oso polita zen
eguzkia ateratzen zenean eta ez-
kutatzen hasten zeneko argiarekin
argazkiak ateratzea». Argazkiak
oihaletan inprimatuta daude eta
egurrezko euskarriarekin. Modu
horretara zintzilik, eta desertua-
ren argiarekin, koadro itxura har-
tzen dute argazkiek.

Eraskusketaren argazki guztiak
ez daude ikusgai, Ostatuak guz-
tientzako lekua ez duelako. Bestal-
de, postal tamainako argazkiak
eros daitezke bertan. Gillenearen
erakusketaren ondoren beste bi
argazki erakusketa aurreikusita
dituzte Ostatukoek.

GALDUTAKOAK
]Argazki kamara. Argazki kama-
ra digitala galdu zen ekainaren
13an, larunbata, Ibarran. Aurkitu
duenak dei dezala mesedez 
635 733 646 telefono zenbakira.  

SALGAI
]Ezinduentzako garraio baliabi-
deak. Ezinduentzako scooterra
salgai. Urtebeteko garantia. 1.600
euro. Ezinduentzako gurpildun
aulki elektrikoa salgai. 20 kilome-
trotako  autonomia. 2.000 euro.
Urtebeteko garantia. 605 771 607.
]Pabilioia. Andoainen, 170 m2ko
pabilioia salgai. Harremanetarako
deitu 608 399 090 telefono zen-
bakira. 

ALOKAIRUAN
]Gela. Donostiako Amaran, San-
txo Jakitunaren etorbidean, pisu
konpartitu batean, gela bat aloka-
tzen da emakume euskaldun ba-
tentzat. Ikasle zein langileentzat.
Gela argitsua, telebista edukitzeko
aukerarekin. Deitu arratsaldeetan
edo utzi mezua 943 111 088 telefo-
no zenbakian.

LANA
]Garbiketa zerbitzuak. Bigi Gar-
bitasunak. Garbiketa orokorrak,
obra bukaerako garbiketak, bule-
goak, etxeak, moketak eta alfon-
brak. Deitu inongo konpromisorik
gabe. 638 944 604 (Gurutze) eta
695 708 271 (Belen).

Iragarki laburrak

4 ANOETALDEA TOLOSALDEKO ETA LEITZALDEKO HITZA
OSTEGUNA, 2009KO EKAINAREN 18A

Asto jatea larunbaterako 
Hernialde ›› Bihar hasi eta
astearteko San Joan
suarekin bukatuko da
asteburu kulturala, tartean
hainbat ekitaldirekin.

ERREDAKZIOA

Asteburu kulturala antolatu dute
Hernialden bihar hasi eta astearte-
ra arte. Julian Bereziartua medi-
kuarekin hasiko dira ekitaldiak
bihar. Zer jan, zer edan izango da
hitzaldiaren izenburua. Bestalde,
aurreko urtean egin bezala, asto ja-
tea antolatu dute. Iaz 85 lagun izan
ziren frontoian bazkari herrikoian

›› EGITARAUA

Ekainak 19, bihar
]21:00.Hitzaldia: Julian Bereziar-
tua medikuaren eskutik Hernial-
deko Kultur Etxean. 

Ekainak 20, etzi
]14:00.Asto jatea herriko fron-
toian trikitilari eta bertsolariekin.

Ekainak 21, igandea
]09:30.Mendi ibilaldia. Ondoren
hamaiketakoa elkartean.

]18:30.Haurrentzako magia An-
gel Magoaren eskutik Hernialdeko
udal liburutegian. Ondoren me-
rienda nahi duenarentzat.

Ekainak 23, asteartea
]20:00.Zagi-ardoa (norberak
eraman beharko du janaria eta
Udalak jarriko du edaria).
]22:30.San Joan sua piztuko da
eta herriko dantzariek emanaldia
egingo dute.

parte hartzen. Igandeko mendi
martxa eta magia ikuskizunaren
ondoren, ekitaldiak asteartean bu-

katuko dira San Joan suarekin.
Bertan herriko dantzariek ema-
naldia egingo dute. 



Et Incarnatus orkestra Laskorain eta Ereskitxo abesbatzekin batera aritu ziren iaz Urkizun.J. SAIZAR

Hamargarren urtez naturak
eta musikak bat egingo dute
Tolosa ›› Et Incarnatus
orkestra tolosarrak X.
Solstizio kontzertua
eskainiko du astelehenean,
Urkizuko Iraola zuloan.

ERREDAKZIOA

Aurten ere Et Incarnatus orkes-
trak udako solstizio dela-eta kon-
tzertua eskainiko du, heldu den
ekainaren 22an, astelehenarekin,
19:30etik aurrera. Hamargarren

urtez antolatu dute Solstizio kon-
tzertua eta Iraolako zuloa izeneko
inguru paregabea aukeratu dute
emanaldirako. «Naturan ospatzen
den kontzertua berezia da, bene-
tan txokoak merezi duelakoan
gaude», diote musikariek. 

Hain zuzen, Urkizu gainean,
Mendikuteren magaleko belaze
eta pagadiez inguraturik dago le-
kua (telekomunikazio antenaren
pean). Ohikoa den bezala«amaie-
ran izango da tripa berdintzeko
zer jan eta edana bertaratzen zera-

tenentzat, «ongi eta osasuntsu izan
gaitezen datorkigun udan».

Egitaraua
Migel Zeberioren gidaritzapean
egitarau osatua prestatu dute. Bur-
lesca, Harizko orkestrarako bi
Tango, Negu Hurbilak, Orhiko xo-
ria, Navarra, Betiko doinuak (Iru-
ten ari nuzu, Bizi naiz munduan,
Barda arratsean, Goizian argi has-
tian), Habanera edota Astrainen
Balsa dira, besteak beste, entzun
ahalko diren doinuak.

Nola heldu Urkizuko 
Iraolako zulora?
Esan bezala, kokapenak egiten du
berezi emanaldia. Lehen urteetan
Uzturre aukeratu zuten kontzer-
tua emateko baina azkenik Iraola-
ko zuloa finkatu dute eszenatoki
bezala. Et Incarnatusetik bertara
nola heldu ere azaldu nahi izan
dute, «inork arazorik izan ez de-
zan». Tolosatik oinez heldu nahi
dutenentzat «Urkizura doazen bi-
deak, Soldadu Kale eta San Este-
ban auzotik dute irteera. Behin Ur-
kizun gaudela, Erniora doan bidea
jarraituaz ez da galerarik teleko-
munikazio antenaren oinarrira
iristerarte».

Autoz gerturatu nahi dutenen-
tzat ere argibideak eman dituzte.
«Urkizuko ermita eta tabernak
osatzen duten kaskotxoraino ja-
rraitu eta hau pasa. Bide hau jarrai-
tuaz, bertatik eskuinera irtetzen
den bigarren pista hartu, ormi-
goizkoa hau. Telekomunikazio
antenaren oinarrira eramango gai-
tu». Bestalde, aparkatzeko tokia
egonagatik, Urkizutik oinez joatea
da gomendagarriena dela aipatu
dute.

Izaskun auzoko jaien
inguruko lehen bilera, gaur
GIZARTEA ] Izaskun auzoko jaiak
irailean ospatuko dituzte, urtero
bezala. Festa hauek antolatzen
hasteko asmoz festa batzordea
osatzeko bilera egingo dute gaur,
osteguna, 19:00etan, Otsabi loka-
lean. Bertan bizilagunen iritzia bil-
du nahi dute, besteak beste; hori
dela eta, auzokideei joateko deial-
dia luzatu diete.

Tolosa Kantarik bazkaria
antolatu du hilaren 27rako
TOLOSA ]Heldu den ekainak 27an,
larunbatarekin, Tolosa Kantari eki-
menak urtebete beteko du. Hori
dela eta, ohiko kantujiraz gain,
bazkaria ere antolatu dute. Hala,
12:00etan, Tontokalen, kantujira-
rako elkartuko dira eta 14:30ean,
bazkaria egingo dute «kantu eta
guzti» Abastos plaza barruan.
Bazkaltzeko txartelak Amarozko
Ekaitz tabernan eta Tolosako Xiri-
miri, Laier eta Elurra edaritegietan
lor daitezek, 25 eurotan.Bazkari
txartelak erosteko azken eguna hi-
laren 21a izango da, igandea.

L Laburrak

Eguneko
zentrokoen
irteera Oriora
GIZARTEA ]Albiztur eta Bidegoian
eguneko zentroko zein Etxez etxe-
ko laguntzako onuradunek Orion
irteera paregabea egiteko aukera
izan zuten Hots Atsegin elkarteko
zaintzaileen laguntzari esker. Bei-
zama eta Errezilgoekin batera
itsas ertzean paseatu eta bazkari
eder bat egiteko aukera izan zuten
«pozaren pozez». Elkartetik azal-
du dutenez, «adinekoek oso esker
onez hartzen dituzte horrelako
ekimenak» eta horregatik «bide
honetan jarraitzeko asmoa» ager-
tzen dute. HITZA

›› X. SOLSTIZIO
KONTZERTUA

]Noiz.Hilaren 22an, astelehena,
19:30ean.
]Non.Urkizun (Iraola zuloa)
]Musikariak.Et Incarnatus orkes-
trak.
]Zuzendaria.Migel Zeberio.

Ramiro-Artieda
eta Mikel Goitia
mutiletan,
aurtengo
txapeldunak
ERREDAKZIOA

Baliarraingo II. Frontenis Txapel-
ketako finalak pasa den igandean
jokatu zituzten. Bertan Ramiro-
Artieda neskatan eta Mikel Goitia
mutiletan irabazi zuten.

Mutilen txapelketan Mikel Goi-
tiak Ekaitz Artola garaitu zuen. 3.
eta 4. postua, hurrenez hurren
Iban Zabaletarentzat eta Aitor
Aranbururentzat izan ziren. 

Nesken binakakoan Inma Ra-
miro-Elena Artieda izan ziren ira-
bazleak, Gemma Zelaia eta Idoia
Garaialderen aurka lehiatu ostean.

Aurten guztira 64 lagunek hartu
dute parte Frontenis Txapelketan.
Gustura daude, beraz, antolatzai-
leak.



Abaltzisketan eta
Belauntzan ere 
jai giroa antzeman
daiteke jada
Sanjoanak ›› Tolosako 
sanjoanak ezagunagoak
badira ere, Abaltzisketan
eta Belauntzan ere 
iristear dira jai egunak .

ERREDAKZIOA

Tolosa ez da San Joan jaiak izaten
dituen eskualdeko herri bakarra.
Abaltzisketan eta Belauntzan ere
San Joan jaiak ospatzen dituzte
eta. 

Herri txikiagoak izaki egitarau
xumeagoa dute, baina jai giroan
murgiltzeko nahikoa eta soberan
izango dute seguru herritarrek.
Datozen egunetan hortaz, musika,

lehiaketak eta bertsolariak izango
dira Belauntzan eta Abaltzisketan.

Aipatu behar da, dena den,
behin sanjoanak bukatuta, sanpe-
droak iritsiko direla eta Abaltzis-
ketan, esate baterako, San Pedro
Eguneko ospakizuna ere egingo
dutela, urteroko moduan, Larrrai-
tzen. Hilaren 28an, beraz,
11:00etan herriko lau gazteren ar-
teko lehia izango da. Gazte hauek
Abaltzisketatik Txindokirako bi-
dea egingo dute; hiru lasterkari
erreleboka ariko dira beste laster-
kariaren aurka. 12:30ean meza na-
gusia egingo dute eta ondoren ha-
maiketakoa eta trikitilariak izango
dira. Arratsaldean trikitixa izango
da giroa alaituz iluntzera arte.

›› ABALTZISKETAKO EGITARAUA

Bihar, hilak 19
]20:30.Barrikotea herriko pla-
zan, afaria norberak eraman be-
harko du. Ondoren, bertso-saioa
izango da Iker Zubeldia Txapirekin
eta Iban Urdangarinekin. 
]23:30.Kontzertuak izango dira:
Harrika eta Lauroba.

Hilak 20, larunbata
]15:30.VII. Mus Txapelketa 
egingo dute herriko Larrunarri El-
kartean.
]21:00.Sagardo dasteketa izango
da herriko plazan, baina afaria nor-
bere kontura.Ondoren, dantzaldia
izango da Kupela taldearekin.

Hilak 21, igandea
]10:30.VII. Plater Tiraketa Lehia-
keta izango dute herritarrek.
]11:00.Herriko haurrek eskainita-
ko antzerkia izango da. Jarraian
soinu-joleen emanaldia entzun
ahal izango da.
]18:00.Duela hamar urtetik egi-
ten duten 2,5 bat kilometrotako
zaldi karrera izango da Amezketa-
tik Abaltzisketara (bihar arte
eman daiteke izena 605 756 743
telefono zenbakian).

]23:00.Dantzaldia izango da TZ
taldearekin.

Hilak 23, asteartea
]11:30.Ume jolasak izango dira
herriko haurrentzat. Ondoren, ha-
maiketakoa banatuko dute.
]21:30.San Joan sua. Jarraian,
San Juan Dantza eta Soka Dantza
eskainiko dute herriko gaztetxoek.
]22:30.Asto karrera egingo dute.
Ondoren, dantzaldia Unsainekin.

Hilak 24, asteazkena
]11:00.Meza nagusia. Jarraian
herriko gazteen trikitixa emanaldia
izango da. Bitartean, jubilatuentzat
hamaiketakoa banatuko dute.
]13:00.V. Toka Txapelketa egin-
go dute herriko plazan.
]17:00.Pilota partidak izango
dira: Herriko gaztetxoak; Gailurre-
Jaka jubenilak; eta Garmendia-Be-
loki afizionatuak. Jarraian Jon Os-
tolaza eta Unai Andonegi trikitila-
rien emanaldia izango da. 
]22:30.Festei amaiera emateko
erromeria eskainiko dute Ostola-
zak eta Andonegik. Atsedenal-
dian, herriko eskolaren aldeko txe-
korraren zozketa ere egingo dute.

Iaz ere haur askok hartu zuten parte danborradan. HITZA

Hilak 30 da haurren
danborradan izena
emateko azken eguna
Ibarra ›› Herriko
danborrada taldea hasi da
jada haurren hitzordua
prestatzen; sei entsegu
izango dira guztira.

ERREDAKZIOA

Ibarrako danborrada taldea hasi
da jada San Bartolome jaiak pres-
tatzen eta hori dela-eta 2005. urte-
tik atzera jaiotako umeei haurren
danborradan parte hartzeko deia
egin nahi izan die. 

Guztira sei entsegu egingo di-
tuzte eta horietako lehena uztaila-

ren 2an izango da. Ondoren uztai-
laren 9, 16 eta 23an egingo dituzte,
eta baita abuztuaren 17 eta18an
ere. Entseguan 20:00etan izango
dira Belabieta kiroldegian eta dan-
borradan parte hartzeko gutxie-
nez bi entseguetara joan behar da. 

Herriko tabernetan eta kultur
etxean eman daiteke izena 
Parte hartu nahi duten haur eta
gaztetxoek Zubiaurre, Sendi-
Ekintza, Txumitxa, Danon, Ostai-
ze eta Gaztelubide tabernetan zein
Kultur Etxean bertan jarritako ze-
rrendetan eman behar dute izena
hilaren 30a baino lehen. 

Kultur
lantegietan
egindako lanen
erakusketa
hilaren 30era arte

Ibarra ›› Datorren urtean
ikastaroetan parte hartu nahi
dutenek orain dute aukera
bertan egiten dutena ikusteko. 

ERREDAKZIOA

Ibarrako Udal Kultura eta Gazte-
ria Sailak 2008-2009 ikasturtean
zehar kultur lantegietan egindako
lanen erakusketa antolatu du Be-
nito Izagirre kultur etxean. 

Aurten antolatu diren ikastaroe-
tan ehun bat pertsonek hartu dute
parte, eta besteak beste, honako
jarduerak egin dituzte: pintura, al-
tzarien errestaurazioa, egur taila,
sevillanak, ehoziriak eta eskula-
nak.

Ikastaroari amaiera emateko
egindako lanen erakusketaren
inaugurazioa eta partaideentzat
luntxa egin zuten pasa den ostira-
lean eta ikastaroetako parte-har-
tzaile ugari bertaratu zen. 

Ordutegia
Datorren ikastaroan lantegietan
parte hartzeko interesa duten per-
tsonek bertan lantzen dutena ikus-
teko aukera ezin hobea dute 
hilaren 30era arte. Hilaren 19ra
arte 10:00etatik 13:00etara eta
15:30etik 21:00etara eta hilaren
22tik aurrera 09:30etik 13:30era.

Gaur izango da lehen 
udal merkatua 
IBARRA ] Ibarrako Udalak garai ba-
tean egiten zen merkatua berres-
kuratu du. Azoka ostegunero izan-
go da, 08:00etatik 13:30era eta
gaurkoa izango da lehen azoka
eguna. Produktu desberdinak ero-
si ahal izango dira hortaz, Emete-
rio Arrese plazan; gazta, fruituak,
barazkiak, gozokiak, arropa, main-
direak eta abar.

Ezohiko batzar orokorra
izango da gaur, Uzturpen
IBARRA ] Ibarrako Uzturpe Ikasto-
lako Errektore Kontseiluak gaur
izango den ez ohiko batzar oroko-
rrera joateko deia egiten die ikas-
tolako langile zein guraso guztiei.
Batzarra Areto Nagusian izango
da 18:00etan lehen deialdian eta
19:00etan bigarrengoan. Bertan
gai hauek jorratuko dituzte: Errek-
tore Kontseiluko lehendakariaren
aurkezpena, akta onartuko duten
2 pertsonen aukeraketa eta auto-
bus zerbitzuaren berri eta propo-
samenak, hau da, ikastolako 
kuoten igoera eta autobus erabil-
tzaileen tarifa.

L Laburrak

›› BELAUNTZAKO EGITARAUA

Hilak 20, larunbata
]20:00.Trikitilariak herrian.
]21:00.Festen hasiera etxafue-
goarekin.
]21:00.Herri afaria egingo dute.

Hilak 21, igandea
]Goizez.Meza nagusia San Jose
ermitan. Ondoren hamaiketakoa
banatuko dute herritarren artean.
]17:00.Eskupilota eta haur jola-
sak izango dira.
]18:00.Trikitilariak herrian zehar.
]19:00. Zaldi proba. 

Hilak 23, asteartea
]19:00.Patata Tortila Txapelketa

egingo dute lehenik, Mus Txapel-
keta ondoren, eta bukatzeko 
zagi ardoa eta etxafuegoak izango
dira. Bukatzeko San Joan sua
egongo da. 

Hilak 24, asteazkena
]Goizean.Txistularien diana izan-
go da lehenik. Meza nagusia ere
izango da San Jose ermitan eta on-
doren hamaiketakoa banatuko
dute herritarren artean. 
]18:00.Trikitilariak.
]19:00.Harrijasotze erakustaldia
izango da Aimar Irigoien harrijaso-
tzailearekin.
]20:00.Saiheski jatea.

Haurrek urtero izaten dituzte jokoak Belauntzako sanjoanetan.M. SOROA 



Herriko plaza jendez bete zen iragan larunbatean, I. Sagardo Egunean.LEITZAKO KULTUR TALDEA

Antolatzaileak gustura «harro egoteko
moduko» I. Sagardo Egunarekin
Leitza ›› Aurrera KEk 
eta Kultur Taldeak iragan
larunbatean lan egin eta
gerturatu zirenei eskerrak
eman dizkiete. 

ASIER IMAZ

Leitzako I. Sagardo Egunaren an-
tolatzaileak «oso gustura» agertu
dira iragan larunbatean bizitakoa-
rekin. 

Alde batetik jendearen erantzu-
na azpimarratu nahi izan dute.
Bestalde, I. Sagardo Egunean, au-
rrera begira lanean jarraitzeko oi-
narri sendo bat sortu zela uste
dute. 

«Berandu joateko ohitura»
Hasieran «plaza hutsik» zegoen.
18:00etan dena prest egon arren
sagardozaleak falta ziren. Urduri-
tasunak ordea, Leitzan ordubete
itxaron dezake. Izan ere, bada he-
rri honetan «gauzetara berandu
joateko ohitura». Azkenean, «jen-
de pila bat» hurbildu zen Sagardo
Egunera eta gerturatu zirenentzat
«esperientzia oso polita» izan zen;
baita antolatzaileentzat ere. 

«Bidea zabaldu da»
Kultur Taldeak eta Aurrera KEk
lehen edizioaren inguruan irakur-
keta «positiboa» plazaratu dute:
«Oso pozik gaude. Lehendabiziko
urtea izateko esperientzia polita
izandu baita: emaitza ikusita bati-
pat. Horrek hurrengo urteetan an-
tzeko ekitaldiak egiten jarraitzeko
oinarria ematen digu». 

Aurtengo edizioak antolatzaile-
entzat bazuen erreferendum ku-
tsu bat: aurrera jarraitzeko garran-
tzitsutzat jotzen baitzuten jendea-
ren erantzuna. Larunbatekoa ikusi
ondoren, «harro» sentitzen direla
aipatu dute: «Lehenago ez genuen
errealitatea da. Zenbat sagardo

ekarri behar da? Zenbat pintxo?
Zenbat baso? Galdera horien
erantzuna orain badaukagu. Hu-
rrengo urtean antolatzen jarrai-
tzeko oinarri sendo eta polita dau-
kagu; beti ere herritarren, Udala-
ren eta elkarte desberdinen
laguntzarekin». 

«Ideia hau aurrera ateratzeko
gogoa bagenuen, baina ez gene-
kien ziur nola gauzatu. Eredu be-
zala hor genituen Usurbilgo, Do-
nostiako edo Hernaniko Sagardo
Egunak. Baina Leitza herri txikia
da horien ondoan. Nola egin or-
duan? Lehen, garai batean, jaietan

egiten zen baina hor jendea ia ziur-
taturik daukazu. Gaur egun gaine-
ra sagardo-egileek jaietatik kanpo
antolatu nahi izaten dituzte Sagar-
do Egunak. Hori dena kontutan
hartuta antolatu dugu eta emaitza
ikusita oso pozik gelditu gara». 

Orain, hasierako ideia hura ga-
ratzen jarraitzeko ateak zabaldu
zaizkiela onartzen dute Kultur
Taldeko eta Aurrera Elkarteko ki-
deek: «Erantzun honekin, sagarra
eta sagardoaren inguruan elemen-
tu berriak sartzeko aukera dugu
hurrengo urteetan. Herrian bada
sagarrondoak eta sagardoa egiten
duen jendea, baita Tolare izeneko
etxe bat ere. Hor dagoen eta egon
den kultura hori indartzen jarrai-
tzeko bidea zabaldu zaigu». 

Sagardo Egunaren datuak
I. Sagardo Egunak ondorengo da-
tuak utzi dizkie antolatzaileei:
«700 bat sagardo botila edan ziren
larunbatean, Leitza baterako
emaitza ona da. 400 baso genituen
Aurrerako eta Kultur Taldeko lo-
goarekin; denak saldu ziren. Gero
grabaturik gabeko beste 150 baso
saldu genituen. Pintxoetan 550
txorixo egosi saldu ziren eta gazta-
renak 400 inguru».

Eskerrak emateko unea
Xume-xume hasi zen dena, baina
aurrerantzean elementu berriak
elkartuko zaizkio Sagardo Eguna-
ri. Antolatzaileek honen atzean
jende ugari dagoela badakite, ho-
rregatik eskerrak eman nahi izan
dizkiete denei: «Lagundu duten
guztiei eskerrak eman nahi dizkie-
gu: borondate hutsez ibili diren
gazteei; Aurrera Elkarteko eta
Kultur Taldeko kideei; udaletxeari
eta oro har denei. Herriko jendea
ere sano-sano ibili da eta oso egun
borobila eta polita atera zaigu: ha-
rro egoteko modukoa». 

Mugarrien inguruan azken itzulia
LEITZA ]Mugarrien Itzuliaren azken bira iragan larun-
batean burutu zuten. Hirugarren irteera honetan Pla-
zaolatik irten ziren, 5-6 ordu inguruko ibilaldiaren on-
doren Kortekobordan amaitzeko. Tartean Guratz-
Mendia iragan zuten: bertan Gorritik, Aresok, Huitzik

eta Leitzako herriak elkarrekin dute muga. Eguraldi bi-
kainarekin ibili ziren pagadietan barna. Mendibil
Mendi Taldeak eta Aurrera KEk antolatutako hiru ibi-
laldietara 38 pertsona agertu dira. Hauetatik bost izan
dira buelta osoa egin dutenak. HITZA

Eskolakoak Zuhatza uhartean
ARESO ]Urtero bezala, aurten ere Aresoko Eskolako kideek ikasturte
amaierako irteera egin dute. Herritik astelehenean 9 ikasle eta hiru ira-
kasle irten ziren Arabako Zuhatza uhartera, herenegun etxera itzultzeko
asmoz. Bi egun hauetan bertako 6. kanpalekuan egon ziren aresoarrak.
Zuhatza uharte bat izaki, Uribarri-Ganboa urtegian urarekin lotura zuten
hainbat ekintza burutu zituzten nafarrek. Hauen artean uretako bizikle-
tetan egindako ikastaroa aipatu zuten Eskolako kideek. Ikasle asko joan
ez baziren ere, gerturatutakoek bikain pasa zuten. HITZA



Deialdiak
]Tolosa. Haur Liburutegiko udako
festa izango da liburutegian: an-
tzerkia-txokolatea-jolasak...
17:30etik aurrera.
]Tolosa. Lizardi konpainian 
eskopetari gisa atera nahi duten
neskek deitu telefono zenbaki
hauetara: 600 244693 edo 686
405932.

Hitzaldiak
]Tolosa. Xabier Usabiagak txi-
rrindularitzari buruzko hitzaldia
emango du 19:00etan Kultur Etxe-
an, Veleta-Aiz orratz elkartearen
75. urteurrena dela eta.

Erakusketak
]Hernialde. Sahararrak, herri bat
erbesteanAnder gillenea argazki-
lariaren erakusketa ikusgai Osta-
tuan, uztailaren 13ra arte. Tindouf-
eko errefuxiatu eremuan aterata-
ko argazkiak dira.
]Tolosa. Pintura, zeramika, esku-
lanak, patchwork eta ehoziriak, ar-
gazkigintzako kultur tailerretako
ikasleen lanen erakusketa Aran-
buru Jauregian.

Zinema
]Tolosa. Dejame entrar filma jato-
rrizko bertsioan Leidor aretoan
19:15ean eta 21:45ean, zine-foru-
mean. 

Jaiak
]Abaltzisketa. Ekainaren 21eko
X. Zaldi Lasterketan parte hartze-
ko izena hilaren 19ra arte eman
daiteke (605 75 67 43). Amezke-
tatik Abaltzisketarako tramoa egin
behar da, 2,5 km, hain zuzen. Sa-
riak daude.

Irteerak
] Ibarra. Ekainaren 20rako Baio-
nara irteera antolatu du Bizi nahi
jubilatu elkarteak. Bazkaria Oiar-
tzunen. Izen-ematea, elkartean 
28 eurotan (ez bazkideek, 30
euro).
]Zizurkil. Santanderrera hilaren
30rako irteera antolatu Elizpe jubi-
latu elkarteak. Izen-ematea, 23tik
25era, 16:00etatik 18:00etara, 28
eurotan.

›› GUARDIAKO FARMAZIAK
]Tolosa. Olarreaga, M. Martin
Jose Iraola, 10. 943 672438.
]Leitza. Erbiti, O. Lizarraga kalea,
7. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

‹‹ Goiza Arratsaldea Tenperatura Bihar
2009-06-18

Eguraldia

›› 25°›› 15°

GOIZA ESTALITA
ARRATS. EURITSUA
BEROENA 23°
HOTZENA 11°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosa@iragarri.net. 
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Urte askoan!
Axier eta June Tejeria Larrarte (Zizurkil). Gaur 6 urte. zorionak
guraso, Manex eta Amaiur-en partetik.

AAgurrak

Astea eguraldi kaskarrarekin hasi baldin badugu ere, eguzkiak gogor jotzen zuen atzo arratsaldean, eta jende ugari hurbildu zen igerilekura, arratsaldean.E. E.

Haurrek ederki pasatzen dute txirristatik jaitsiz, eta jolasean.E. EZEIZA

Joan den asteburuan ireki zuten Usabal kiroldegiko kanpoaldeko igerilekua, eta lehen eguzki printzak
ateratzearekin batera, jende ugari hurbildu da bertara, gorputza freskatzeko asmoz.

Urteko lehen pulunpak
ESTI EZEIZA

U dan sartzeko hiru egun
falta dira oraindik, baina
Usabal kiroldegain, dago-

eneko hasi dela dirudi. Joan den
asteburuan ireki zuten kanpoalde-
ko igerilekua eta aurtengo lehen-
dabiziko eguzki printzak ateratze-
arekin batera, jendez bete da. 

Eguzkia hartzeko, baloiarekin
jolasteko, bainu bat hartzeko edo
ur txorrotekin jolasteko aukera es-
kaintzen du kiroldegiko igerile-
kuak. Bestalde, iaz martxan jarri
zuten ekimenarekin jarraituz, li-
burutegi zerbitzua ere izango da
bertan. 

Udari eta beroari aurre egiteko
aukera paregabea da igerilekuare-

na, bainu bat hartuz, errazago iga-
rotzen baita denbora. Bestalde,
gaztetxoek eta ez hain gazte diren
askok  ederki igarotzen dute txi-
rristatik jaitsiz.

Igerilekua  bazkideentzat ez
ezik, gainerakoentzat ere irekia da.
Hori bai, sarrera ordaindu behar
da. 

Gaur, Udako festa 
Errota Haur Liburutegian
Amaitzear diren udaberriari eta
ikasturteari agur esateko asmoz,
Udako festa ospatuko dute gaur
arratsaldean Errota Haur Liburu-
tegian. Hori dela eta, 17:30etik au-
rrera, antzerkia, txokolatea, jola-
sak... izango dira.


